ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2020 թվականի դեկտեմբերի 18-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀԱԿՓԲԸ-ԳՀԾՁԲ-21/01
«Հայավտոկայարան»ՓԲԸ կարիքների համար իրավաբանական ծառայությունների ձեռքբերման նպատակով կազմակերպված ՀԱԿՓԲԸ-ԳՀԾՁԲ-21/01 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2020 թվականի դեկտեմբերի 18-ին ստացված հարցադրումները և դրանց վերաբերյալ  2020 թվականի դեկտեմբերի 21-ին տրամադրված պարզաբանումները`

Հարցադրում N 1. Տեխնիկական բնութագրի ուսումնասիրումից պարզ չէ, թե ի՞նչ ծավալի աշխատանքի մասին է խոսքը։

Պարզաբանում N 1. Ներկայումս «Հայավտոկայարան»  ՓԲԸ-ն ունի  երկու տասնյակից ավել դատական գործեր, որոնք, սակայն, ավելանալու են՝ կապված դեբիտորական պարտքերի հավաքագրման մեխանիզմների մշակման հետ (ոչ ավել, քան 50 գործ):
Հարցադրում N 2. Խնդրվում է պարզաբանել «Իրավաբանական փաստաթղթերի կազմում» բնութագրիչի շրջանակում հատկապես ի՞նչ բնույթի փաստաթղթերի կազմման մասին է խոսքը և ի՞նչ ծավալ է ակնկալվում։
Պարզաբանում N 2. Իրավաբանական փաստաթղթերի  կազմում ասելով նկատի է առնվում այն բոլոր փաստաթղթերը, որոնց համար պետք է իրավաբան մասնագետների միջամտությունը և բխում է նրանց մասնագիտական ունակություններից (օրինակ՝ հայցադիմումներ, վճարման կարգադրություններ, կատարողական թերթ տրամադրելու մասին դիմումներ, այլ իրավական վերլուծություններ պահանջող գրություններ): Ծավալները կապված են անհրաժեշտության առաջացման հետ (հիմք ընդունելով պրակտիկան՝ ոչ ավել, քան շաբաթվա մեջ 5 անգամ):

Հարցադրում N 3. Բացի այս, տեխնիկական բնութագրի պահանջներից հետևում է, որ Պատվիրատուն ցանկանում է իրավաբանական օգնություն ստանալ ինչպես արտադատական վեճերի, այնպես էլ՝ դատական վեճերի ժամանակ։ Խնդրում ենք հնարավորության դեպքում նշել նշված գործերի մոտավոր քանակը կողմնորոշվելու համար և հստակեցնել դատական ծախսերի բաշխման հարցը։  

Պարզաբանում N 3. Արտադատական վեճերը կարող են լինել ինչպե՛ս հաշտարարական և արբիտրաժային, այնպե՛ս էլ բանակցային՝ առանց վերոհիշյալ սուբյեկտների մասնակցության: Ընկերությունը ներկայումս չունի հաշտարարական և արբիտրաժային գործեր, վեճերի լուծման համար միտված է բանակցային լուծումներ գտնել: 

Եթե դատական ծախս ասելով նկատի է առնում դեպի դատարան փոխադրման, փոստային առաքման և այս բնույթի ծախսերը, ապա դա իրականացվում է կատարողի կողմից, իսկ պետական տուրքը վճարվում է պատվիրատուի կողից:

Հարցադրում N 4. «Պարտքերի հետգանձման խնդիրներ» բաղադրիչում արդյո՞ք ակնկալվում է միայն իրավաբանական խորհրդատվության տրամադրում, թե՞ այս բաղադրիչը ենթադրում է, որ փաստաբանական գրասենյակը պետք է իրականացնի նաև պարտքերի հավաքագրումը արտադատական կամ դատական ճանապարհով։

Պարզաբանում N 4. Պարտքերի հետգանձման խնդիրներ ասելով ակնկալվում է պարտքերի հավաքագրումը արտադատական և/կամ դատական ճանապարհով:

Հարցադրում N 5. Խնդրվում է մանրամասնել նաև «Աշխատանքային վեճեր» բաղադրիչը։ Ձևակերպումը բավական լայն է։ Արդյոք խոսքը վերաբերում է իրավաբանական խորհրդատվություն տրամադրելուն, թե ակնկալվում է որոշ դեպքերով վեճերի լուծումը հանձնել դատարանի քննությանը։ Խնդրում ենք հստակեցնել և ներկայացնել ակնկալվող աշխատանքների հնարավոր ծավալը։
Պարզաբանում N 5. Աշխատանքային վեճեր ասելով ակնկալվում է աշխատանքային վեճերի մասով խորհրդատվության տրամադրում, ինչպես նաև վեճերի լուծում դատական ճանապարհով: Ներկայումս ուներությունը ունի 4 աշխատանքային դատական վեճ:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀԱԿՓԲԸ-ԳՀԾՁԲ-21/01 ծածկագրով գնահատող հանձնաժողովի քարտուղար Հարություն Բարղությանին:
Հեռախոս՝ 077155755։
Էլեկոտրանային փոստ՝ barghutyan@gmail.com։

ՀԱԿՓԲԸ-ԳՀԾՁԲ-21/01 ծածկագրով գնման ընթացակարգի գնահատող հանձնաժողով                            

